
Acord de la Mesa del Parlament pel qual s’aprova la versió en occità (aranès) de la Llei 3/2022, del 6 d'abril, de modificació de la Llei 2/2009, del Consell de Garanties Estatutàries


De conformitat amb el que disposen l’article 6.5 de l’Estatut d’autonomia de Catalunya; l’article 4 de la Llei 2/2007, del 5 de juny, del Diari Oficial de la Generalitat de Catalunya, i l’article 7 de la Llei 35/2010, de l’1 d’octubre, de l’occità, aranès a l’Aran, la Mesa del Parlament, en la sessió tinguda el dia 24 de maig de 2022, ha aprovat la versió en occità, en varietat aranesa, de la Llei 3/2022, del 6 d'abril, de modificació de la Llei 2/2009, del Consell de Garanties Estatutàries, aprovada pel Ple del Parlament en la sessió tinguda el dia 6 d’abril de 2022 i publicada en el Butlletí Oficial del Parlament de Catalunya número 280 del 6 d’abril de 2022, i en el Diari Oficial de la Generalitat de Catalunya número 8643, del 7 d’abril de 2022, el text de la qual es reprodueix a continuació, a l’efecte que es publiqui en el Diari Oficial de la Generalitat de Catalunya i s’hi inclogui el número i la data de la llei publicada, i també la fórmula de promulgació.

Palau del Parlament, 24 de maig de 2022


El secretari tercer	La presidenta





Carles Riera Albert	Laura Borràs i Castanyer

Lei 3/2022, deth 6 d'abriu, de modificacion dera Lei 2/2009, deth Conselh de Garanties Estatutàries

Preambul

Er article 76 der Estatut d’autonomia de Catalonha cree eth Conselh de Garanties Estatutàries e er article 77 determine qu'ua lei deth Parlament ne regule, entre d'auti ahèrs, era composicion e er estatut des membres.

Era lei que, d’acòrd damb er Estatut d’autonomia, regule eth Conselh de Garanties Estatutàries ei era Lei 2/2009, deth 12 de hereuèr, era quau establís qu'es membres deth Conselh son nomentadi per un periòde de nau ans e que se renauissen per tèrci cada tres ans.

Era renovacion parciau e periodica des membres deth maximau organ juridic consultatiu dera Generalitat ei un element essenciau entara sua independéncia e eth sòn foncionament regular, pr'amor que ne garantís era continuitat sense cambiaments brusqui ena composicion, evite eth reflèxe exorbitant dera majoria parlamentària d’ua determinada conjontura e permet ajustar era institucion ara evolucion sociau, politica e dera cultura juridica.

Eth hèt que, en passat mès recent, eth Parlament de Catalonha non age hèt es propòstes de designacion de membres deth Conselh de Garanties Estatutàries enes terminis legaument establidi a provocat ua notabla disfoncion, en sens de contravier ara volontat exprimida peth legislador en alongar es mandats pes prorrògues produsides e peth hèt de descompassar era renovacion entre es nomentaments que corresponen ath Parlament e es que corresponen ath Govèrn.

Entà hèr possible eth restabliment dera dinamica de renovacion des membres deth Conselh de Garanties Estaturàries, aguesta lei redusís eth mandat des conselhèrs de nau a sies ans, e establís un regim transitòri entàs conselhèrs designadi peth Parlament e un sistèma transitòri de renovacion des conselhèrs designadi peth Govèrn, entà acabar establint era periodicitat enes renovacions des conselhèrs regulada pera naua redaccion der article 3.


Article 1. Modificacion der article 3 dera Lei 2/2009

Se modifiquen es apartats 4 e 5 der article 3 dera Lei 2/2009, deth 12 de hereuèr, deth Conselh de Garanties Estatutàries, que demoren redigidi dera manèra següenta: 

«4. Es membres deth Conselh de Garanties Estatutàries son nomentadi per un periòde de sies ans, e non poden èster reelegidi.

»5. Es membres deth Conselh de Garanties Estatutàries designadi peth Parlament se renauissen per mitats cada tres ans, e es membres designadi peth Govèrn se renauissen, un a un, cada dus ans.»


Article 2. Addicion d’ua disposicion transitòria ara Lei 2/2009

Se hig hig ua disposicion transitòria, era cincau, ara Lei 2/2009, deth 12 de hereuèr, deth Conselh de Garanties Estatutàries, damb eth tèxte següent: 

«Disposicion transitòria cincau. Designacion e renovacions des membres deth Conselh de Garanties Estatutàries

»1. Eth Parlament e eth Govèrn, laguens deth periòde de dus mesi des dera entrada en vigor dera tresau lei de modificacion d’aguesta lei, an de designar es membres deth Conselh de Garanties Estatutàries que corresponen de conformitat damb er article 3, e prepausar-ne eth nomentament ath president dera Generalitat.

»2. Abans que finalize eth mandat de sies ans des dera prenuda de possession des membres deth Conselh de Garanties Estatutàries designadi peth Parlament, s'a de hèr un sorteg entà determinar es tres membres as quaus s'alongarà eth mandat, excepcionaument, pendent tres ans entà ajustar era renovacion deth Conselh a çò que dispòse er article 3.

»3. Era renovacion parciau des membres deth Conselh de Garanties Estatutàries designadi a prepausa deth Govèrn, ar efècte de çò que dispòse er article 3.5, s'a d'ajustar as critèris següents: 

»a) Eth Govèrn non a de hèr cap de designacion en 2024.

»b) Eth Govèrn a de designar en 2026 un membre deth Conselh de Garanties Estatutàries entà corbir era vacanta deth que finalize eth mandat.

»c) Eth Govèrn a de designar en 2028 dus membres deth Conselh de Garanties Estatutàries entà corbir es vacantes des que finalizen es mandats iniciadi, en un cas, en 2019 e, en un aute, en 2022.

»d) Ena prumèra reünion deth Conselh de Garanties Estatutàries posteriora ara renovacion des membres d’acòrd damb era letra c, s'a de hèr un sorteg entre es dus membres deth Conselh nomentadi a prepausa deth Govèrn entà determinar eth que finalizarà eth mandat ath cap de dus ans d’auer estat nomentat. Aguest membre poderà èster reelegit, excepcionaument, entà un dusau mandat, damb era durada ordinària qu'establís er article 3.»


Disposicion finau. Entrada en vigor

Aguesta lei entre en vigor eth dia que se publique en Diari Oficial de la Generalitat de Catalunya.

